
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԿԱՏԱՐՄԱՆ ՆԿԱՏՄԱՄԲ ՀՍԿՈՂՈՒԹՅԱՆ 2024 ԹՎԱԿԱՆԻ ՏԱՐԵԿԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ ՀԱՇՎԵՏՎՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԿԱՐԾԻՔՆԵՐԻ
	1. Բարձր տեխնոլոգիական արդյունաբերության նախարարություն
	16.04.2025թ.

	
	01/16.1/3188-2025

	Առաջարկություններ չկան
	

	2. ՀՀ Գեղարքունիքի մարզպետի աշխատակազմ
	22.04.2025թ.

	
	01//3537-2025

	Առաջարկություններ չկան
	

	3. Էկոնոմիկայի նախարարություն
	30.04.2025թ.

	
	01/9611-2025

	Ի պատասխան Ձեր՝ 2025 թվականի ապրիլի 16-ի թիվ 01/15-3/8699-2025 գրության՝ հայտնում ենք, որ  ՀՀ էկոնոմիկայի նախարարությունը «Հայաստանի Հանրապետության պետական բյուջեի կատարման նկատմամբ հսկողության 2024 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի։
	Միաժամանակ տեղեկացնում ենք, որ 2024 թվականին ՀՀ էկոնոմիկայի նախարարության «Ստանդարտացման և չափագիտության ազգային մարմին» ՓԲԸ-ում կատարված ստուգման արդյունքներով արձանագրված 2021-2023 թվականների համար ՀՀ պետական բյուջե լրացուցիչ վճարման ենթակա շահութաբաժնի գումարը` 5,256.8 հազար դրամ (ներառյալ 652.5 հազար դրամի տույժերի գումարները) 2024 թվականի սեպտեմբերի 30-ին վճարվել է պետական բյուջե:

	



Ընդունվել է ի գիտություն: Ներկայացված վերականգնումները արդեն իսկ հաշվետվությամբ արտացոլված են:




	4. ՀՀ արդարադատության նախարարություն
	02.05.2025թ.

	
	/27.1/19110-2025

	[bookmark: _Hlk100938592]1.«Հայաստանի Հանրապետության պետական բյուջեի կատարման նկատմամբ հսկողության 2024 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի (այսուհետ՝ նախագիծ) 1-ին հավելվածի 40-րդ կետի 11-րդ ենթակետում անհրաժեշտ է նշել ՀՀ ֆինանսների և էկոնոմիկայի նախարարի 2000 թվականի հունիսի 2-ի «Կազմակերպությունների ակտիվների և պարտավորությունների պարտադիր գույքագրման կարգը հաստատելու մասին» հրամանի հերթական (գրանցման) համարը և բնույթը՝ նկատի ունենալով «Նորմատիվ իրավական ակտերի մասին» օրենքի 11-րդ հոդվածի պահանջները:
Միաժամանակ, «Նորմատիվ իրավական ակտերի մասին» օրենքի 17-րդ հոդվածի 8-րդ մասի համաձայն՝ անհրաժեշտ է նշել վերոնշյալ իրավական ակտի կրճատ անվանումը:
2.Նախագծի 1-ին հավելվածի 47-րդ կետի 4-րդ ենթակետում «2014 թվականի» բառերն անհրաժեշտ է փոխարինել «2017 թվականի» բառերով:
3.Նախագծի 1-ին հավելվածի 47-րդ կետի 5-րդ ենթակետի «բ» պարբերության մեջ անհրաժեշտ է հստակեցնել, թե որ «հրավերի 8.10» կետի մասին է խոսքը, իսկ «գ» պարբերությունում նշել, թե որ օրենքի մասին է խոսքը, նույն ենթակետի «թ» պարբերությունում «15.02.2024թ» բառերը փոխարինել «2024 թվականի փետրվարի 15-ի» բառերով:
4. Նախագծի 1-ին հավելվածի 50-րդ կետի 2-րդ ենթակետի «ա» պարբերությունում անհրաժեշտ է հստակեցնել ՀՀ Կառավարության 2011 թվականի հունիսի 23-ի N 879-Ն որոշման վերնագիրը՝ նկատի ունենալով, որ «Գործող գներով շինարարական աշխատանքների արժեքի հաշվարկման կարգը հաստատելու մասին» չի համապատասխանում նշված որոշման վերնագրին: 
Միաժամանակ, «Նորմատիվ իրավական ակտերի մասին» օրենքի 17-րդ հոդվածի 8-րդ մասի համաձայն՝ անհրաժեշտ է նշել վերոնշյալ իրավական ակտի կրճատ անվանումը:
5. Նախագծի 1-ին հավելվածի 59-րդ կետի 3-րդ ենթակետի «բ» պարբերությունում «2011 թվականի հունիսի 23-ի N 879-Ն որոշմամբ» բառերից առաջ անհրաժեշտ է լրացնել «Հայաստանի Հանրապետության կառավարության» բառերը:
6. Նախագծի 1-ին հավելվածի 59-րդ կետի 3-րդ ենթակետի «զ» պարբերությունում անհրաժեշտ է պարզաբանել, թե որ «կարգի 21-րդ հոդվածի 1-ին կետի «ա» ենթակետ»-ի մասին է խոսքը: Հարկ է նկատի ունենալ նաև, որ կարգերը համարակալվում են կետերով, ոչ թե հոդվածներով:
7. Նախագծի 1-ին հավելվածի 59-րդ կետի 3-րդ ենթակետի «ը» պարբերությունում «Քաղաքաշինության նախարարության 1998 թվականի ապրիլի 28-ի «Շինարարության որակի տեխնիկական հսկողության իրականացման» թիվ 44 հրահանգի» բառերն անհրաժեշտ է փոխարինել «Հայաստանի Հանրապետության քաղաքաշինության նախարարության 1998 թվականի ապրիլի 28-ի թիվ 44 հրամանի» բառերով՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջները: Նույն դիտողությունը վերաբերում է նաև նույն ենթակետի «ժբ» պարբերությանը:
8. Նախագծի 1-ին հավելվածի 59-րդ կետի 3-րդ ենթակետի «ժ» պարբերությունում «Քաղաքացիական օրենսգրքի 752-րդ հոդվածի 1-ին կետի» բառերն անհրաժեշտ է փոխարինել «Հայաստանի Հանրապետության քաղաքացիական օրենսգրքի 752-րդ հոդվածի 1-ին մասի» բառերով:
9. Նախագծի 1-ին հավելվածի 59-րդ կետի 3-րդ ենթակետի «ժգ» պարբերությունում անհրաժեշտ է նշել ՀՀ քաղաքաշինության նախարարի 2008 թվականի հունվարի 14-ի N 11-Ն  հրամանի կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջները:
10. Նախագծի 1-ին հավելվածի 59-րդ կետի 3-րդ ենթակետի «ժդ» պարբերությունում անհրաժեշտ է հստակեցնել, թե որ «կարգի 33-րդ կետի 4-րդ ենթակետի պահանջ»-ի մասին է խոսքը՝ նշելով վավերապայմանները:

	









Ընդունվել է: Նախագծում կատարվել է համապատասխան փոփոխություն:


	5. ՀՀ Արարատի մարզպետի աշխատակազմ
	29.04.2025թ.

	
	01//02887-2025

	«Հայաստանի Հանրապետության պետական բյուջեի կատարման նկատմամբ հսկողության 2024 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագիծը  քննարկվել է  Արարատի մարզպետի աշխատակազմում, տեղեկացվում  է,   որ
Նախագծի   12-րդ  պարբերության  54-րդ կետի՝ 
1-ին ենթակետի  26009.4  հազ դրամ  գումարը  ամբողջությամբ  վերականգնվել է
2-րդ ենթակետի  4937.9  հազ.դրամ  գումարից    վերականգնվել  է 1879.8 հազ դրամը 
3-րդ ենթակետի  19968.6  հազ.դրամ  գումարից    վերականգնվել  է 18394.4 հազ դրամը:

	



Ընդունվել է ի գիտություն: Ներկայացված վերականգնումները արդեն իսկ հաշվետվությամբ արտացոլված են:

	6. ՀՀ տարածքային կառավարման և ենթակառուցվածքների նախարարություն
	28.04.2025թ.

	
	ԴԽ//13990-2025

	«Հայաստանի Հանրապետության պետական բյուջեի կատարման նկատմամբ հսկողության 2024 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի վերաբերյալ հայտնում ենք, որ «Պետական գույքի կառավարման կոմիտե» (այսուհետ՝ Կոմիտե)  պետական մարմնում իրականացրած 2021-2023թթ. և 2024թ. հաշվետու ժամանակաշրջանի «Պետական գույքի հաշվառման, գույքագրման, գնահատման, անշարժ գույքի պահառության, սպասարկման աշխատանքների և աճուրդների իրականացման ծառայություններ 1079-11003» ծրագրի գծով ֆինանսական գործունեության ստուգման արդյունքներով 14.01.2025թ. կազմված  N 35-Ա ստուգման ակտի՝ ՀՀ Երևան քաղաքի Նալբանդյան փողոցի թիվ 28 հասցեում գտնվող շենքի ծածկի և տանիքի վերանորոգման աշխատանքների» կապալային աշխատանքների կատարման պետական գնման ԳԳԱԿ-ԳՀԱՇՁԲ-21/1/Վ-1 պայմանագրով իրականացված շինարարական աշխատանքների փաստացի ծավալների հսկիչ չափագրմամբ, հանձնման-ընդունման արձանագրություններով ու կատարողական ակտերով հաշվարկված և վճարված, սակայն կապալառուի կողմից փաստացի չկատարված աշխատանքների արդյունքում առաջացած, ՀՀ պետական բյուջե վերականգնման ենթակա 1,252.0 հազ. դրամը վճարելու նպատակով Գույքի գնահատման և աճուրդի կենտրոն ՊՈԱԿ-ը (այսուհետ՝ ՊՈԱԿ) նախապատրաստել է անհրաժեշտ փաստաթղթեր վերը նշված գումարը ինչպես կապալային աշխատանքները իրականացրած, այնպես էլ նշված աշխատանքների որակի տեխնիկական հսկողության և հեղինակային հսկողության ծառայություններ մատուցած կազմակերպություններից բռնագանձելու մասին` համապատասխան հայցադիմում դատարան ներկայացնելու համար:
Միաժամանակ, հայտնում ենք, որ Կարեն Դեմիրճյանի անվան մարզահամերգային համալիր» ՓԲԸ-ի կողմից հայցադիմում է ներկայացվել ՀՀ վարչական դատարան՝ ՀՀ ֆինանսների նախարարության 30.12.2024թ. թիվ 38-Ա հանդիպակաց ստուգման ակտը անվավեր ճանաչելու պահանջով (նախնական դատական նիստը նշանակվել է 2025 թվականի հուլիսի 10-ին), ուստի Կոմիտեն մինչև Վարչական դատարանի կողմից վճիռ կայացնելը ձեռնպահ կմնա «Կարեն Դեմիրճյանի անվան մարզահամերգային համալիր» ՓԲԸ-ի մասով  ՀՀ կառավարության որոշման նախագծի վերաբերյալ դիրքորոշում հայտնելուց:

	




Ընդունվել է ի գիտություն:




	7. Կրթության, գիտության, մշակույթի և սպորտի նախարարություն
	23.04.2025թ.

	
	01/17/12263-2025

	«Հայաստանի Հանրապետության պետական բյուջեի կատարման նկատմամբ հսկողության 2024 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի վերաբերյալ հայտնում ենք, որ այն ունի լրամշակման կարիք՝ հաշվի առնելով հետևյալ նկատառումները․ 
Խնդրահարույց է ՀՀ ֆինանսների նախարարության կողմից Նախագծի 19-րդ ենթակետում արձանագրված այն միտքը, որ վերադաս մարմինները պատշաճ միջոցներ չեն ձեռնարկել ստուգումներով արձանագրված խախտումների և թերությունների վերացման, ռիսկերի հետագա զսպման, ինչպես նաև արձանագրված գումարների վերականգնման ուղղությամբ: Մասնավորապես, 2024 թվականի ՀՀ պետական բյուջեի կատարման հսկողության արդյունքներով արձանագրված խախտումների և թերությունների վերացման ու ռիսկերի հետագա զսպման նպատակով «ՀՀ կրթության, գիտության, մշակույթի և սպորտի նախարարություն»-ում, «Երևանի օլիմպիական հերթափոխի պետական մարզական քոլեջ» ՊՈԱԿ-ում և «Հայաստանի ազգային պատկերասրահ» ՊՈԱԿ-ում ստուգման ավարտից հետո, ՀՀ ֆինանսների նախարարի կողմից համապատասխան առաջարկություններով գրություններ են հասցեագրվել ստուգված կազմակերպություններ և պատկան վերադաս մարմիններ: Հարկ ենք համարում լրացուցիչ անգամ հիշեցնել, որ Նախարարությունում քննարկվել են Ակտով արձանագրված փաստերը, ձեռնարկվել են միջոցներ արձանագրված խախտումներն ու թերությունները վերացնելու ուղղությամբ: Նախարարության կողմից կազմակերպություններին գրություններով իրազեկվել է իրենց կողմից կատարած խախտումների վերաբերյալ արձանագրված փաստերը և առաջարկվել է սեղմ ժամկետում ՀՀ պետական բյուջե փոխանցել համապատասխան ծրագրով արձանագրված խախտման գումարները: Արդյունքների մասին Նախարարության կողմից պարբերաբար գրավոր տեղեկացվել է ՀՀ ֆինանսների նախարարությանը:
 Համաձայն ՀՀ ֆինանսների նախարարության ֆինանսաբյուջետային վերահսկողության վարչության կողմից ՀՀ կրթության, գիտության, մշակույթի և սպորտի նախարարությունում իրականացված առանձին ծրագրերի (միջոցառումների) ՀՀ պետական բյուջեի ծախսերի իրականացմանն ուղղված գործունեության, արտաբյուջետային միջոցների գոյացման ու օգտագործման ճշտության ստուգման արդյունքում 15.04.2024թ դրությամբ կազմված N 6-Ա ակտում (այսուհետ՝ Ակտ) արձանագրված խախտման՝ թվով 8 կազմակերպություններ 2021-2023 թվականների համար կնքված պայմանագրերով ստանձնած պարտավորությունները մատուցել են պակաս ծավալով (փաստացի սովորողների թիվը պայմանագրերով նախատեսվածի համեմատությամբ պակաս է կազմել 173.9-ով): Պակաս մատուցված ծառայությունների դիմաց 2021-2023 թվականներին ավել ֆինանսավորված գումարը համաձայն Ակտի կազմում է 75,518.0 հազ. դրամ, որը ենթակա է վերականգնման ՀՀ պետական բյուջե: ՀՀ ֆինանսների նախարարության ֆինանսաբյուջետային վերահսկողության վարչության կողմից նման եզրահանգման համար հիմք է հանդիսացել ֆինանսաբյուջետային վերահսկողության վարչության կողմից սահմանված ձևաչափով ուսումնական հաստատությունների ներկայացրած սովորողների վերաբերյալ տեղեկատվությունը, որի հիման վրա հաշվարկվել է սովորողների տարեկան միջին թվաքանակը, ինչը, ըստ Նախարարության, կիրառելի է բարձրագույն, արհեստագործական և միջին մասնագիտական ուսումնական հաստատությունների, սակայն ոչ՝ մասնագիտացված ուսումնական հաստատությունների համար։
Նախարարությունում քննարկվել է Ակտով արձանագրված փաստերը և ուսումնասիրության արդյունքում ՀՀ պետական բյուջե ենթակա վերականգնման ընդհանուր գումարը կազմել է 45,302.4 հազար դրամ Ակտով արձանագրված 75,518.0 հազար դրամ գումարի փոխարեն (թվով 8 միայն մասնագիտացված ուսումնական հաստատություններից միայն մեկում («Արամ Մանուկյանի անվան մարզառազմական մասնագիտացված» դպրոց ՊՈԱԿ-ում) է արձանագրվել 2021-2023թթ. փաստացի սովորողների թվի և պայմանագրերով նախատեսվածի տարբերություններ):
Ակտով արձանագրված գումարի հետ համակարծիք չլինելու վերաբերյալ Նախարարության կողմից նախորդ գրություններով (06.08.2024թ. ելից 27/17/23585-2024, 10.10.2024թ. ելից 01/17/31236-2024 և 13.11.2024թ. ելից 01/17/35411-2024) առաջարկվել է ՀՀ ֆինանսների նախարարությանը վերանայել ստուգման ակտով վերականգնման առաջադրված ընդհանուր 75,518.0 հազար դրամ գումարի չափը՝ որը արձանագրվել է «Հիմնական մասնագիտացված հանրակրթություն» և «Միջնակարգ մասնագիտացված հանրակրթություն» ծրագրեր իրականացնող թվով 8 կազմակերպությունների պայմանագրերով ստանձնած պարտավորությունները լրիվ ծավալով չմատուցելու հետևանքով՝ հիմնավորելով նշված գումարից 30,215.6 հազար դրամի հաշվարկման մեխանիզմների ոչ հիմնավոր կիրառումը:
 Թեև ստուգման ակտի նախագծի վերաբերյալ Նախարարության կողմից ներկայացված բանավոր հիմնավոր առարկություններին ու պարզաբանումներին՝ ստուգող խմբի կողմից Ակտում փոփոխություններ չեն կատարվել: 
Կրկին անգամ պնդում ենք, որ Նախարարության կողմից ներկայացված գրավոր առարկությունները հստակ են, որով պայմանավորված անհրաժեշտ է վերանայել «Հայաստանի Հանրապետության պետական բյուջեի կատարման նկատմամբ հսկողության 2024 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի հավելված №1-ի 3-րդ կետում արձանագրված «ՀՀ կրթության, գիտության, մշակույթի և սպորտի նախարարություն»-ում իրականացված ստուգման արդյունքների հաշվետվությունը և արդյունքում ստուգման ակտով վերականգնման առաջադրված ընդհանուր 75,518.0 հազար ՀՀ դրամ գումարի չափը: 
 Նախարարությունը նախորդ գրություններով (05.08.2024թ.ելից 27/17/23464-2024, 26.08.2024թ. ելից 01/17/25606-2024, 01.10.2024թ. ելից 01/17/30277-2024, 23.10.2024թ. ելից 01/17/32973-2024 և 13.11.2024թ. ելից 01/17/35222-2024) արդեն ներկայացրել է իր դիրքորոշումը Հայաստանի Հանրապետության վարչապետի 2023 թվականի նոյեմբերի 29-ի «ՀՀ պետական բյուջեի կատարման նկատմամբ հսկողության 2024 թվականի ծրագիրը հաստատելու մասին» N 1205-Ա որոշմամբ հաստատված ծրագրի շրջանակներում ՀՀ ֆինանսների նախարարի 2024թ. փետրվարի 5-ի թիվ 4-Ա և 2024թ․ մարտի 1-ի թիվ 8-Ա հանձնարարագրերի համաձայն ֆինանսաբյուջետային վերահսկողության վարչության կողմից «Երևանի օլիմպիական հերթափոխի պետական մարզական քոլեջ» պետական ոչ առևտրային կազմակերպությունում (այսուհետ՝ Քոլեջ) իրականացված 2021-2023թթ. ֆինանսական գործունեության ստուգման արդյունքում կազմված N 4-Ա ակտում (այսուհետ՝ Ակտ) արձանագրված խախտմամբ՝ ՀՀ պետական բյուջե վերականգնման առաջադրված ընդհանուր գումարի վերաբերյալ:
 Վերը նշված գրություններով առաջարկվել է ՀՀ ֆինանսների նախարարությանը վերանայել ստուգման ակտով ՀՀ պետական բյուջե վերականգնման առաջադրված ընդհանուր 4,260.0 հազար դրամ գումարի չափը՝ հիմնավորելով նշված գումարից 4,049.1 հազար դրամի հաշվարկման մեխանիզմների ոչ հիմնավոր կիրառումը:
Թեև ստուգման ակտի նախագծի վերաբերյալ Քոլեջը ներկայացրել է առարկություններ և պարզաբանումներ՝ Ակտում փոփոխություններ չեն կատարվել: 
Նախարարությունում ևս քննարկվել է ստուգման նյութերը, և քննարկման արդյունքում պարզվել է, որ վերը նշված գումարից ՀՀ պետական բյուջե վերականգնման առաջադրված 4,049.1 հազար դրամ գումարը արձանագրվել է «Հիմնական մասնագիտացված հանրակրթություն» և «Միջնակարգ մասնագիտացված հանրակրթություն» ծրագրեր իրականացնող Քոլեջի պայմանագրով ստանձնած պարտավորությունները «լրիվ ծավալով չմատուցելու» հետևանքով (ըստ ակտի՝ փաստացի սովորողների թիվը 2021-2022թթ. պայմանագրերով նախատեսվածի համեմատությամբ պակաս է եղել 6,6-ով): 
Քննարկման արդյունքում պարզվել է, որ համաձայն Ակտի, ՀՀ պետական բյուջե վերականգնման ենթակա «Հիմնական մասնագիտացված հանրակրթություն» և «Միջնակարգ մասնագիտացված հանրակրթություն» ծրագրեր իրականացնող Քոլեջում փաստացի սովորողների թվի նկատմամբ պայմանագրով ավել ներկայացված և ֆինանսավորված 4.049.1 հազար դրամ գումարը ենթակա է վերանայման: 
Ինչ վերաբերվում է Ակտով արձանագրված մյուս անհամապատասխանություններին, որոնցով հաշվարկված և ընդհանուր ՀՀ պետական բյուջե վերականգման ենթակա գումարը, որը կազմել է 210,9 հազար դրամ գումար՝ Քոլեջի կողմից վերականգնվել է(փաստաթղթերի լուսապատճենները կցվում է):
Ելնելով վերոգրյալից՝ կարծում ենք, որ վերանայման կարիք ունի նաև «Հայաստանի Հանրապետության պետական բյուջեի կատարման նկատմամբ հսկողության 2024 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի հավելված №1-ի 4-րդ կետում արձանագրված «Երևանի օլիմպիական հերթափոխի պետական մարզական քոլեջ» ՊՈԱԿ-ում իրականացված ստուգման արդյունքների հաշվետվությունը և արդյունքում ստուգման ակտով վերականգնման առաջադրված ընդհանուր 4,693.6 հազար ՀՀ դրամ գումարի չափը: 
ՀՀ վարչապետի 2023 թվականի նոյեմբերի 29-ի «ՀՀ պետական բյուջեի կատարման նկատմամբ հսկողության 2024 թվականի ծրագիրը հաստատելու մասին» N 1205-Ա որոշմամբ հաստատված ծրագրի շրջանակներում, ՀՀ ֆինանսների նախարարի 2024թ. փետրվարի 7-ի N 5-Ա և փետրվարի 29-ի N7-Ա հանձնարարագրերի համաձայն ՀՀ ֆինանսների նախարարության ֆինանսաբյուջետային վերահսկողության վարչության կողմից «Հայաստանի ազգային պատկերասրահ» պետական ոչ առևտրային կազմակերպությունում (այսուհետ՝ ՀԱՊ) իրականացված 2019-2023թթ. և 2024թ. հաշվետու ժամանակաշրջանի՝ 1-ին եռամսյակի, ֆինանսական գործունեության ստուգման արդյունքում կազմված ակտով (06.05.2024թ. N 5-Ա ակտ) արձանագրվել են որոշ խախտումներ և բացթողումներ:
Ստուգման ակտով առաջարկվել է պետական բյուջե վերականգնել 15.354.4 հազար ՀՀ դրամ: Նշված գումարից 2.118.115 ՀՀ դրամը հետ վերադարձնելու նպատակով ՀԱՊ-ի և կապալառու կազմակերպություն «Գրիգորյան Շին» ՍՊԸ-ի միջև 15.02.2024 թ.-ին կնքվել է համաձայնագիր (այսուհետ՝ Համաձայնագիր): Համաձայնագրի շրջանակներում «Գրիգորյան Շին» ՍՊԸ-ն հետ է վերադարձրել 920.0 հազ. ՀՀ դրամը, որից 820.000 հազ.(կից ներկայացվում է վերականգնման համար հիմք հանդիսացող փաստաթղթերի լուսապատճենը) ՀՀ դրամը ՀԱՊ-ը վերադարձրել է պետական բյուջե:
 Գումարի մնացյալ մասը պետական բյուջե վերականգնելու ուղղությամբ ՀԱՊ-ը ևս իրականացնում է որոշակի քայլեր և ակնկալվում է, որ մինչև 2025 թվականի վերջն այդ մասով ևս գումարներն ամբողջությամբ կվճարվեն պետական բյուջե: Կից ներկայացնում ենք կազմակերպության ղեկավարի 19.04.2025 թվականի N ՊԵ/72-25 գրությունը՝ ՀՀ ֆինանսների նախարարության ֆինանսաբյուջետային վերահսկողության վարչության կողմից Կազմակերպության ֆինանսական գործունեության ստուգման արդյունքից բխող ձեռնարկվող միջոցառումների մասին:
	








[bookmark: _GoBack]Առաջարկը չի ընդունվել: Բազմիցս պատասխանվել է, որ ֆինանսների նախարարությունը համապատասխան լիազորություններ չունի: Ակտերը կարող էին բողոքարկվել «Ստուգումների կազմակերպման և անցկացման մասին» ՀՀ օրենքի 11–րդ հոդվածի համաձայն՝ դատական կարգով:

	
	

	8. Առողջապահության նախարարություն
	23.04.2025թ.

	
	ԱԱ/06.1/13455-2025

	Հայտնում եմ, որ Առողջապահության նախարարությունը «Հայաստանի Հանրապետության պետական բյուջեի կատարման նկատմամբ հսկողության 2024 թվականի տարեկան արդյունքների վերաբերյալ հաշվետվությանը հավանություն տալու մասին» ՀՀ կառավարության որոշման նախագծի վերաբերյալ առաջարկություն և դիտողություն չունի:
Միաժամանակ հայտնում եմ, որ «Յոլյան» արյունաբանության և ուռուցքաբանության կենտրոն» ՓԲԸ կողմից վերականգնման ենթակա 13,117.8 հազար դրամ գումարը վերջինիս կողմից մուտքագրվել է պետական բյուջե, վճարման հանձնարարականի պատճենը կցվում է:շ
Խնդրում եմ նախագծի հավելված 4-ում կատարել համապատասխան լրացում:

	

Նշված գումարը փոխանցվել է քննչական կոմիտեի դեպոզիտ գանձապետական հաշվին և այն չի կարող ներառվել տարեկան հաշվետվության մեջ որպես վերականգնում, քանի դեռ չի փոխանցվել պետական բյուջեի համապատասխան գանձապետական հաշվին:

